
Ariketa
Mamu txikixak
Landuko dittugunak:

Ezebe ez dozu egin baiña!/ egin eta! / egin barren! ≠ Si ez dozu egin ezebe! 
IKASMAILLA: HH

TALDIA:  danak batera

HELBURUA: kilikan egitten jolastia, jolastu bittartian “Hara, ....... da eta!” eta antzerako formulak praktikan jarritta.
MATERIALA: izara, telazko zapixak edo amantalak eta klariona.
AZALPENA: 

A aldaera. Zoruan zirkulu haundi bat marraztuko da. Ikasliak mamuak izango dira. Hortarako izara edo tela zati batekin estaliko dabe soiña. Kanpoko ezebe ikusi barik, lurrera begira eta zirkulu barrutik etara barik poliki mobiduaz eta billurrezko zaratak egiñaz juango dira, beste mamu batekin topo egin arte. Orduan, mamuak bestearen oiñetara begiratu zein dan asmatzen ahaleginduko da  eta beste mamua zein dan baldin badaki, zera esango dau:
             Hara, Mikel zara eta! / Ene, Mikel zara eta!
Eta mamua Mikelen atzetik antxintxika juango da. Harrapatzen badau, Mikel kalera juango da, eta jokuak mamu bat gutxiagokin jarraittuko dau. Mamu batek bestia zein dan asmatzen ez badau, kalera juango da. Zirkulo barruan geratzen dan azken mamuak irabaziko dau.

B aldaera. Ikasliek begixak bakarrik estaliko dittue, eta beste ikasliak zeintzuk diran asmatzeko eskuak erabilliko dittue, eta  ikutuz bakarrik ondokua zein dan asmatu bihar dabe.

C aldaera. Ikasliek egoera bat antzeztuko dabe. Ikasliak bi taldetan banatuko dira. Talde bateko ikasliak biombo edo antzeko baten atzian izkutatuta darela, animali desberdiñen keiñu, soiñu  eta orruak egingo dittue, gorputz atal batzuk bakarrik erakutsiz (besua, hankia, buztana, ...). Parian jarritta,  beste ikasliak antxumak izango dira eta izkutatuta daren animalixen billurrez egongo dira. Animali beldurgarri bat agertzen dan bakoitzian, antxumek oihu egingo dabe: Hara, otsua da eta!   Eta ihes egingo dabe. Animalixa beldurgarrixa ez bada, barre egingo dabe eta entonaziñua aldatuz Ene, txakurra besterik ez da eta! esango dabe.

